
Manasachintayagitam

మానసచిన్తయగీతమ్

(అష్టపదీ  ఛన్ద , పిలు రాగ)
మానస చిన్తయ చారుచరిత్రమ్  ।
ప్రేమవతీ -వృషపుత్రం  పవిత్రమ్  ॥ధ్రువమ్
నూతనముదిర-దయిత-మఞ్జుకాయే  ।
చన్ద్రవిశద -వసనాని ధరన్సమ్ ॥మానస॥ ౧
కేసరతిలక-లలిత-నిజభాలే ।
కుఙ్కుమ-చన్ద్రక -ధరమభిరామమ్ ॥మానస॥౨
బిన్దుపరిష్కృత -శుభాశ్రుతి -యుగ్మే!
రత్న-సుశోభిత-కుణ్డలధారమ్  ॥మానస॥ ౩
అమ్బక-మధుప-లసిత-లపనాబ్జే ।
కున్ద -ముకులసమ-హాసం దధానమ్ ॥మానస॥ ౪
రేఖా-విరాజిత-వరకమ్బుకణ్ఠే ।
పురువిధ-పుష్ప-కనకమణిహారమ్ ॥మానస॥ ౫
విషధర-విగ్రహ -కల్ప-కరద్వయే ।
పుష్ప-రచిత-వలయాఙ్గదధారమ్  ॥మానస॥౬
హరిమదహరతను-మఞ్జుల -కట్యామ్ ।
నఙ్గఖచిత  చామీకర-రశనాఢ్యమ్ ॥మానస॥ ౭
కరికర-కదలీ-కరభసమ-సక్థిమ్  ।
సుషమ-సువృత్త-ముకురరూప-జానుమ్ ॥మానస॥౮
నూపుర-నాదిత-చరణముదారమ్ ।
నిష్కామానన్ద -నిఖిలతాపహారమ్ ॥మానస॥౯
ఇతి శ్రీనిష్కామానన్దబ్రహ్మచారీవిరచితం    మానసచిన్తయగీతం సమ్పూర్ణమ్  ।

